
SUĠĠERIMENTI

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 
tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 
għal riżoluzzjoni tiegħu:

1. Itenni r-rwol importanti tal-aġenziji tal-Ġustizzja u l-Affarijiet Interni (ĠAI) u tal-
Kontrollur Ewropew għall-Protezzjoni tad-Data (EDPS) , u l-appoġġ importanti li huma 
jipprovdu lill-istituzzjonijiet, il-korpi, l-uffiċċji u l-aġenziji tal-Unjoni, u lill-Istati 
Membri fl-oqsma tad-drittijiet fundamentali, is-sigurtà u l-ġustizzja billi jwettqu 
kompiti operazzjonali, analitiċi, maniġerjali u superviżorji; itenni, għalhekk, il-ħtieġa li 
jiġu żgurati riżorsi finanzjarji u umani adegwati għall-aġenziji tal-ĠAI u lill-EDPS 
sabiex ikunu jistgħu jwettqu l-mandati tagħhom b'mod kompletament trasparenti u 
f'konformità sħiħa mad-drittijiet fundamentali;

2. Jilqa' l-fatt li l-Qorti tal-Awdituri (il-"Qorti") iddikjarat li, b'mod ġenerali, l-awditu tal-
kontijiet annwali tal-aġenziji għas-sena finanzjarja 2020 u d-dħul u l-pagamenti li 
fuqhom huma bbażati kkonfermaw ir-riżultati pożittivi rrappurtati fis-snin preċedenti u 
l-fatt li l-Qorti kkonfermat il-legalità u r-regolarità tal-kontijiet annwali tal-aġenziji 
kollha tal-ĠAI u d-dħul li fuqu huma bbażati dawk il-kontijiet għas-sena 
finanzjarja 2020;

3. Jenfasizza li l-aġenziji għandhom jiffukaw fuq missjonijiet u attivitajiet b'valur miżjud 
Ewropew ċar u li l-organizzazzjoni ta' missjonijiet u attivitajiet bħal dawn għandha tiġi 
ottimizzata biex jiġu evitati duplikazzjonijiet fl-aħjar interessi tal-kontribwenti tal-
Unjoni;

4. Jieħu nota tar-rakkomandazzjoni tal-Qorti li l-implimentazzjoni mill-aġenziji tal-baġit 
għandha tkun soġġetta għall-kontrolli interni effikaċi u effettivi li għandhom jinkludu 
kontrolli ex ante intiżi sabiex jiġu evitati l-iżbalji u l-irregolaritajiet qabel ma jiġu 
awtorizzati l-operazzjonijiet.

5. Jinnota l-osservazzjoni tal-Qorti fir-rigward tal-livelli eċċessivi ta' riporti, b'mod 
partikolari għall-Aġenzija tal-Unjoni Ewropea għat-Tmexxija Operattiva tas-Sistemi tal-
IT Fuq Skala Kbira fl-Ispazju ta' Libertà, Sigurtà u Ġustizzja (eu-LISA), l-Aġenzija tal-
Unjoni Ewropea għad-Drittijiet Fundamentali u l-Aġenzija Ewropea għall-Gwardja tal-
Fruntiera u tal-Kosta (Frontex), u r-rakkomandazzjoni li l-aġenziji għandhom ikomplu 
jtejbu ċ-ċikli ta' ppjanar u implimentazzjoni tal-baġit tagħhom;

6. Jinnota li l-Qorti ma awditjatx il-kontijiet tal-2020 tal-Uffiċċju tal-Prosekutur Pubbliku 
Ewropew ("UPPE"), peress li l-UPPE sar operattiv fl-1 ta' Ġunju 2021;

7.  Jinnota li l-Qorti sabet li l-pagamenti li fuqhom huma bbażati l-kontijiet kienu legali u 
regolari għall-aġenziji kollha ħlief għall-eu-LISA, li għaliha nħarġet opinjoni 
kwalifikata minħabba żewġ pagamenti li ma kinux konformi mad-dispożizzjonijiet ta' 
kuntratti qafas ma' eu-LISA, li b'kollox jammontaw għal EUR 10 405 074 fl-2020, li 
jirrappreżentaw 4,1 % tal-approprjazzjonijiet ta' pagament totali disponibbli għall-eu-
LISA fl-2020; jirrikonoxxi t-tweġiba tal-eu-LISA li l-akbar pagament irregolari kien 
marbut ma' kuntratt speċifiku u li l-fatt li ma emendax il-kuntratt qafas rilevanti fil-ħin 

kien kwistjoni purament amministrattiva; jissottolinja li wara l-ħruġ tal-osservazzjoni 
tal-Qorti, l-eu-LISA wieġbet fil-pront u ffirmat emenda għal dak il-kuntratt qafas sabiex 
tirrettifika l-ommissjoni inizjali;

8. Jinnota li l-Qorti ma indirizzatx "kwistjonijiet oħra" fir-rigward tal-aġenziji tal-ĠAI, bl-
eċċezzjoni tal-Uffiċċju Ewropew ta' Appoġġ fil-qasam tal-Ażil (EASO) (issa l-Aġenzija 
tal-Unjoni Ewropea għall-Ażil), li għalihom il-Qorti ġibdet l-attenzjoni għat-tnedija ta' 
proċedura miftuħa għall-forniment ta' ħaddiema temporanji permezz ta' aġenzija biex 
jappoġġaw is-sede u l-operazzjonijiet tagħha f'Malta li rriżultat fi proċedimenti 
ġudizzjarji kontra l-EASO quddiem il-Qorti Ġenerali mill-offerent li ma ntgħażilx li 
kkontesta l-eżitu tal-proċedura ta' akkwist;

9. Japprezza l-isforzi magħmula mill-aġenziji biex iżommu l-istandard għoli tar-riżultati 
tagħhom, minkejja l-limiti kkawżati mill-pandemija tal-COVID-19; Jinnota 
b'sodisfazzjon id-dokument konġunt dwar ir-rispons għall-COVID-19 mill-aġenziji tal-
ĠAI li jiġbor l-isforzi individwali u konġunti tal-aġenziji biex jindirizzaw l-impatt tal-
pandemija; jilqa' t-tweġibiet tal-aġenziji tal-ĠAI għall-pandemija tal-COVID-19 li 
wasslet għal sfidi bla preċedent għal kulħadd; jieħu nota tar-rieżami tal-Qorti tar-risposti 
dwar il-COVID-19 mill-aġenziji li ffokaw fuq tliet oqsma prinċipali (l-implimentazzjoni 
tal-miżuri għall-kontinwità tal-funzjonament, l-operazzjonijiet ta' kuljum u l-proċeduri 
ta' reklutaġġ, u miżuri meħuda biex jiġi appoġġjat il-benesseri tal-persunal); jilqa', barra 
minn hekk, il-konstatazzjoni tal-Qorti li l-aġenziji, inklużi l-aġenziji tal-ĠAI, adattaw 
tajjeb għas-sitwazzjoni bla preċedent tal-COVID-19 billi attivaw il-pjanijiet għall-
kontinwità tal-funzjonament f'ħin utli biex jiżguraw it-tkomplija tal-proċessi prinċipali 
ta' governanza u l-benesseri tal-persunal; jinnota, madankollu, li l-EASO ma kellux pjan 
għall-kontinwità tal-funzjonament approvat fil-bidu tal-pandemija;

10. Jilqa' l-kooperazzjoni fi ħdan in-Network tal-Aġenziji tal-ĠAI; jistieden lill-aġenziji tal-
ĠAI jkomplu jiżviluppaw sinerġiji, iżidu l-kooperazzjoni u jiskambjaw l-aħjar prattiki 
bejniethom bil-għan li jtejbu l-effiċjenza;

11. Jilqa' l-fatt li l-Qorti ddikjarat li fil-biċċa l-kbira tal-każijiet l-aġenziji ħadu azzjonijiet 
korrettivi biex jindirizzaw l-osservazzjonijiet tal-awditjar tas-snin preċedenti u jistieden 
lill-aġenziji tal-ĠAI jkomplu bl-isforzi tagħhom biex jagħtu segwitu lill-
osservazzjonijiet tal-Qorti, b'mod partikolari fl-oqsma tal-kontroll intern, il-proċeduri ta' 
akkwist pubbliku u l-ġestjoni baġitarja;

12. Jenfasizza l-importanza tal-iżgurar tal-bilanċ bejn il-ġeneri fil-korpi ta' tmexxija tal-
aġenziji kollha; itenni l-fatt li jeżisti żbilanċ sinifikanti persistenti bejn il-ġeneri fil-
bords ta' tmexxija ta' diversi aġenziji tal-ĠAI; jiddispjaċih dwar in-nuqqas ta' diversità u 
bilanċ bejn il-ġeneri fost il-persunal ta' wħud mill-aġenziji tal-ĠAI; jinnota li ċerti 
aġenziji ħadu miżuri biex jiksbu l-bilanċ bejn il-ġeneri fil-maniġment superjuri meta l-
pożizzjonijiet isiru vakanti; jissottolinja li r-responsabbiltà tan-nomina tal-membri tal-
bords ta' tmexxija hija tal-awtoritajiet tal-Istati Membri u mhux tal-aġenziji nfushom; 
jistieden, għalhekk, lill-aġenziji jfakkru b'mod proattiv lill-Istati Membri dwar l-
importanza tal-bilanċ bejn il-ġeneri u jaħdmu biex jintlaħaq bilanċ bejn il-ġeneri fil-
maniġment superjuri kif ukoll fil-livelli kollha tal-persunal u jirrapportaw lill-awtorità 
ta' kwittanza dwar il-miżuri implimentati u dwar il-progress f'dak ir-rigward; jistieden 
lill-Istati Membri jiżguraw li n-nomini tal-membri għall-bords ta' tmexxija juru bilanċ 

bejn il-ġeneri;

13. Jinnota s-sentenza tal-Qorti tal-11 ta' Novembru 20211 rigward l-użu ta' ħaddiema 
interim, li tindirizza diversi kwistjonijiet dwar l-applikazzjoni tad-
Direttiva 2008/104/KE2 għall-ħaddiema temporanji tal-aġenziji tal-Unjoni; jistieden lil 
dawk l-aġenziji jintensifikaw l-isforzi tagħhom biex inaqqsu l-għadd ta' ħaddiema 
interim li jissostitwixxu lill-membri tal-persunal;

14. Jitlob lill-aġenziji kollha tal-ĠAI jieħdu miżuri biex jiżguraw konformità sħiħa mar-
regoli tal-Unjoni dwar it-trasparenza kif ukoll mad-drittijiet fundamentali u mal-
istandards tal-protezzjoni tad-data; jitlobhom jikkonformaw strettament mar-regoli 
finanzjarji u ma' standards ta' ġestjoni għolja; iqis li d-divulgazzjoni ta' laqgħat u 
interazzjonijiet bejn l-aġenziji tal-ĠAI u partijiet terzi jiżgura trasparenza msaħħa mill-
aġenziji tal-ĠAI, dment li dan isir b'mod li ma jpoġġix l-operazzjonijiet f'riskju; iħeġġeġ 
lill-aġenziji tal-ĠAI jżidu l-isforzi tagħhom f'din id-direzzjoni;

15. Ifakkar fil-bżonn ta' gwida orizzontali mill-Kummissjoni għall-uffiċċji, il-korpi u l-
aġenziji tal-Unjoni dwar kif jiġu kkalkulati l-kontribuzzjonijiet minn pajjiżi terzi b'mod 
konsistenti sabiex jiżdiedu r-responsabbiltà u t-trasparenza, kif indikat mill-Qorti;

16. Jistieden lill-aġenziji kollha tal-ĠAI jqisu s-sostenibbiltà fil-proċessi kummerċjali 
globali tagħhom sabiex itejbu l-prestazzjoni ambjentali tal-aġenziji, u jirrapportaw lill-
awtorità tal-kwittanza dwar il-miżuri implimentati u l-progress;

17. Jitlob lill-aġenziji kollha jkomplu jippreżentaw u jippubblikaw ir-riżultati tax-xogħol u 
l-attivitajiet tagħhom għaċ-ċittadini sabiex iżidu l-għarfien ġenerali dwar l-eżistenza 
tagħhom;

18. Jistieden lill-aġenziji kollha tal-ĠAI jippromwovu u jiżguraw id-diversità fil-politika ta' 
reklutaġġ tagħhom; iħeġġeġ lill-aġenziji kollha tal-ĠAI jiżviluppaw politiki u prattiki 
interni biex jiżguraw l-inklużività u d-diversità, u jipprevjenu kwalunkwe tip ta' 
diskriminazzjoni; jistieden lill-Qorti tirrapporta sistematikament dwar dawk il-
kwistjonijiet fir-rapporti futuri tagħha; iħeġġeġ lill-aġenziji kollha tal-ĠAI 
jimplimentaw politika ċara kontra l-fastidju sabiex jimpedixxu u jikkundannaw b'mod 
qawwi l-fastidju fi ħdan l-organizzazzjonijiet tagħhom; jissottolinja l-effett negattiv tal-
ħafna dawran tal-persunal f'ċerti uffiċċji, korpi u aġenziji tal-Unjoni, u jitlob li jiġu 
implimentati politiki fil-qasam tar-riżorsi umani u soċjali biex dan jiġi rimedjat; jappella 
biex tiġi indirizzata d-dipendenza fuq ir-reklutaġġ estern; jieħu nota tal-eżitu tal-Kawża 
C-948/193 quddiem il-Qorti tal-Ġustizzja tal-Unjoni Ewropea;

19. Jieħu nota tal-osservazzjoni tal-Qorti rigward żieda fid-dgħufijiet fil-ġestjoni tar-riżorsi 
umani, relatati b'mod partikolari mal-proċeduri ta' reklutaġġ bħall-pożizzjoni 
maniġerjali vakanti għal perjodu ta' żmien eċċessiv (EASO) u l-ġestjoni ta' gradi għall-

1 Is-sentenza tal-Qorti tal-Ġustizzja tal-11 ta' Novembru 2021, UAB "Manpower Lit" vs E.S. et, C-948/19, 
ECLI:EU:C:2021:906.

2 Id-Direttiva 2008/104/KE tal-Parlament Ewropew u tal-Kunsill tad-19 ta' Novembru 2008 dwar xogħol 
temporanju permezz ta' aġenzija, (ĠU L 327, 5.12.2008, p. 9).

3 Is-sentenza tal-Qorti tal-Ġustizzja (It-Tieni Awla) tal-11 ta' Novembru 2021, UAB "Manpower Lit" vs 
E.S. et, ECLI:EU:C:2021:906.

membri ġodda tal-persunal (Frontex);

20. Ifakkar fl-importanza tal-istabbiliment u ż-żamma ta' djalogu attiv bejn il-Kummissjoni 
u l-aġenziji dwar l-allokazzjoni ta' riżorsi adegwati u t-tfassil tal-pjanijiet ta' 
stabbiliment rispettivi, b'mod partikolari għall-grad allokat għall-karigi.

